
KONCEPT DOKUMENT  
Historiku dhe arsyetimi  
 
Entiteti i Kombeve të Bashkuara për Barazi Gjinore dhe Fuqizimin e Grave (UN Women) përmes projektit 
rajonal "Fuqizimi Politik i Grave, Pjesëmarrja dhe Kontributi në Proceset e Paqes dhe Sigurisë në Ballkanin 
Perëndimor" mbështet rrjetet ekzistuese dhe të reja në Ballkanin Perëndimor me qëllim të fuqizimit të 
bashkëpunimit, koordinimit dhe ngritjes së kapaciteteve për të punuar së bashku në çështjet nën-rajonale të 
dedikuara për avancimin e agjendës së paqes dhe sigurisë së grave.  Këto rrjete përfshijnë Lobin Rajonal të 
Grave për Paqe, Siguri dhe Drejtësi në Evropën Juglindore (LRGEJL), rrjet ky i dedikuar ndërtimit të paqes dhe 
reformave demokratike; zbatimin e agjendës për paqe dhe siguri të grave dhe drejtësi tranzicionale.  
 
UN Women ka mbështetur krijimin dhe zhvillimin e LRGEJL që nga themelimi i saj në vitin 2006 si një avokues 
dhe lobues për gratë, paqen dhe sigurinë në Evropën Juglindore në nivel lokal, kombëtar dhe rajonal. Ajo 
është një organizatë që ka për qellim ndërtimin e paqes dhe është me karakter rajonal dhe si e tillë është 
unike në rajon dhe më gjerë. Anëtarët e LRGEJL janë gra të shquara dhe me ndikim në politikë dhe aktiviste të 
të drejtave të grave nga Shqipëria, Bosnja dhe Hercegovina (BeH), Kroacia, Kosova, Maqedonia, Mali i Zi dhe 
Serbia.  
 
E përkushtuar drejt fuqizimit të grave dhe barazisë gjinore duke përfshirë perspektivën gjinore në të gjitha 
politikat dhe aktivitetet në rajon, qëllimi i RWL SEE është të fuqizoj pozitën e grave në proceset 
vendimmarrëse, në proceset e paqes dhe sigurisë në mjedise post-konfliktuoze duke avancuar në të njëjtën 
kohë proceset e ndërtimit të paqes, demokratizimit, drejtësisë dhe pajtimit në rajon, duke kontribuar kështu 
në zbatimin e Rezolutës 1325 të Këshillit të Sigurimit të OKB-së. LRGEJL është e përkushtuar në arritjen e 
paqes dhe sigurisë së qëndrueshme përmes reformave gjithëpërfshirëse me qëllim përshpejtimin e integrimit 
evropian dhe euroatlantik të vendeve të rajonit. 

 
Rrjeti LRGEJL përbëhet nga gratë nga liderë në politikë dhe shoqëri civile, dhe ministre, deputete, zyrtare të 
larta qeveritare dhe aktiviste të shoqërisë civile nga shtatë vendet e Ballkanit Perëndimor. Të përkushtuara 
ndaj qëllimeve të paqes dhe stabilitetit, sigurisë gjithëpërfshirëse njerëzore, thyerjen e barrierave të politikës 
etnocentrike dhe promovimin e të drejtave të grave dhe barazisë gjinore, me theks të veçantë në 
pjesëmarrjen e grave në proceset vendimmarrëse, LRGEJL është dëshmuar të jetë zëri i grave në proceset 
politike, të ndërtimit të paqes dhe i pajtimit në të gjithë rajonin.  
 
E njohur si një organizatë e fuqishme për ndërtimin e paqes për gratë, paqen dhe sigurinë nga institucionet 
ndërkombëtare, rajonale dhe kombëtare, RWL SEE shërben si model për promovimin e bashkëpunimit rajonal 
pavarësisht dallimeve në përkatësi politike dhe etnike me qellim të ndërtimit të një të ardhme më të mirë pas 
luftërave dhe konflikteve. LRGEJL përqendrohet në mbështetjen e proceseve të paqes, veçanërisht në 
zbatimin e marrëveshjeve të paqes në rajonin e Ballkanit Perëndimor siç janë Marrëveshja e Rambujesë, 
Marrëveshjet e Brukselit, Marrëveshja e Dejtonit, Marrëveshja e Ohrit, Marrëveshja Erdut dhe për ndërtimin e 
urave dhe zhvillimin e dialogut mes politikanëve të grupeve të ndryshme, e cila vazhdon të jetë raritet në 
rajonin e Evropës Juglindore.  

Qëllimet e Tryezës Rajonale:   
Si pjesë e fushatës së saj për ndërtimin e paqes dhe avokim me qëllim avancimin e paqes dhe stabilitetin në 
rajonin e Ballkanit Perëndimor, LRGEJL në bashkëpunim të ngushtë me UN Women do të organizojë një tryezë 
pasuese (follow-up) të dialogut me titull "Gratë, Bashkëpunimi Rajonal dhe Integrimi Evropian" duke u 
fokusuar në nxitjen e dialogut rajonal midis grave politikane në Ballkanin Perëndimor.  
 
Tryeza Rajonale për Dialog shërben si një forum për të krijuar një dialog të drejtpërdrejtë, për të forcuar 
bashkëpunimin dhe komunikimin ndërmjet grave lidere në politikë që vijnë nga partitë të ndryshme politike të 
vendeve të fokusit të LRGEJL. Qëllimi kryesor i konferencës është identifikimi i mënyrave për arritjen e paqes 
së qëndrueshme dhe integrimit evropian të vendeve të Ballkanit Perëndimor, ku gratë do të luajnë një rol 
qendror në këto procese të rëndësishme të paqes dhe politikës. Më tej, do të shqyrtojë marrëdhëniet 
paqësore, fqinjësinë e mirë dhe bashkëpunimin rajonal si kritere kyçe për Integrimin Evropian. Rëndësi e 
veçantë do t'i jepet dialogut të lehtësuar nga BE-ja për normalizimin e marrëdhënieve ndërmjet Kosovës dhe 
Serbisë (Dialogut të Brukselit), si kontribut kyç drejt paqes dhe stabilitetit në rajon dhe si mënyrë për 
përshpejtimin e integrimit evropian. Kjo konferencë do të adresoj fuqizimin e  grave në qeverisje demokratike 
dhe ndërtim të paqes në të gjithë rajonin, si dhe ndërtim të paqes lokale, të dyja këto thelbësore për paqen 
dhe sigurinë gjithëpërfshirëse.   
 
Konferenca organizohet nga Entiteti i Kombeve të Bashkuara për Barazi Gjinore dhe Fuqizimin e Grave (UN 
Women) dhe LRGEJL. Kjo konference realizohet në bashkëpunim të ngushtë me Këshillin për Qeverisje 
Gjithëpërfshirëse (CIG), një organizatë ndërkombëtare joqeveritare, me seli në Nju Jork, e angazhuar në 
avancimin e ndërtimit të paqes dhe modelet e qeverisjes gjithëpërfshirëse dhe të përgjegjshme në Amerikën e 
Veriut dhe në vende të ndryshme të Evropës, përfshirë këtu edhe vendet e Ballkanit Perëndimor.  
 
Pjesëmarrës do të jenë anëtarët e Këshillit Drejtues të LRGEJL, gratë politikane nga rajoni, Deputete nga 
Kosova dhe Serbia, dhe zyrtarë tjerë dhe përfaqësues të shoqërisë civile nga vendet e synuara të LRGEJL siç 
janë Shqipëria, BeH, Kroacia, Kosova, Maqedonia, Mali i Zi dhe Serbia. 
Tryeza rajonale pritet të zhvillohet në një vend neutral, as në Kosovë e as në Serbi, me qëllim nxitjen e dialogut 
të hapur, madje edhe për çështjet që kanë ndarë rajonin, midis pjesëmarrëseve që kanë vullnet për të 
ndërtuar një të ardhme më të mirë me raporte paqësore dhe të qëndrueshme të fqinjësisë dhe me 
bashkëpunim rajonal. Kjo tryezë do të nxjerr hapat pasues të një strategjie që parasheh një dialog më të madh 
rajonal ku përfshihen gratë politikane nga Kosova dhe Serbia. Përfundimisht, qëllimi i këtij procesi është të 
promovoj besimin dhe normalizimin e raporteve midis dy vendeve fqinje brenda kornizës së dialogut të 
Brukselit. Ekspertiza e shquar e CIG në dialogun dhe bashkëpunimin ndëretnik, si dhe në qasjet 
gjithëpërfshirëse në vendimmarrje konsiderohet si aset i rëndësishëm për këtë projekt të LRGEJL. CIG mund të 
ofrojë mbështetjen e vet në shkëmbimin e përvojave, këshillave të informuara dhe analiza të politikave në 
tryezë.  
 
Në përputhje me ngjarjet e kaluara dhe duke përdorur platformën dhe përfaqësimin e saj rajonal, iniciativa e 
LRGEJL përbën një platformë të vlefshme për gratë politikane/deputetet e Serbisë dhe Kosovës me qëllim 
kërkimin e mënyrave drejt tejkalimit të mosmarrëveshjeve që nga e kaluara  dhe njëkohësisht të përmirësojnë 
efektivitetin dhe ndikimin e tyre në vendimmarrje. Ky veprim bie brenda fushëveprimit të misionit të LRGEJL 

për të lehtësuar dhe promovuar paqen, stabilitetin, raportet e mira fqinjësore dhe bashkëpunimin rajonal në 
Ballkanin Perëndimor si standarde kyçe evropiane për integrimin evropian dhe për të promovuar strategjinë e 
sapo lansuar të BE-së për zgjerim drejt vendeve të Ballkanit Perëndimor. Qëndrimi i LRGEJL është që gratë 
duhet të kenë një rol qendror dhe të jenë të përfaqësuara në mënyrë të barabartë në këto procese të 
rëndësishme që siguron një të ardhme evropiane dhe euroatlantike për të gjitha vendet e rajonit.  
 
LRGEJL dallohet për një arritje solide të përpjekjeve të tilla të paqes, duke pasur parasysh se tashmë ka 
organizuar disa dialogje ndëretnike të grave në të gjithë rajonin dhe ka punuar në avancimin e lokalizimit të 
përpjekjeve për ndërtimin e paqes. Shumë veprime që rrjedhin nga dialogu strategjik i RWL SEE në mes të 
grave përfaqësuesve nga dhjetë komunat me shumicë serbe në Kosovë dhe znj. Edita Tahiri, ish-Ministre për 
Dialog për Kosovën dhe Kryenegociatore në Dialogun e Brukselit të lehtësuar nga ana e BE-së dhe e 
mbështetur nga SHBA me shtetin fqinjë Serbinë, tashmë janë realizuar me sukses në nivel komunal. LRGEJL 
gjithashtu ka organizuar dialogje të ngjashme ndëretnike në Maqedoni për të ndihmuar gratë të luajnë rol në 
tejkalimin e krizës më të fundit politike në Maqedoni dhe për të promovuar të drejtat e njeriut dhe harmoninë 
mes tyre. 
 
Me qëllim shtytjen tutje të dialogut për ndërtimin e paqes dhe besimit, tani nevojitet një veprim i nivelit më të 
lartë: Mbështetja e dialogut të hapur dhe të sinqertë politik midis akterëve kryesor është çelësi për arritjen 
dhe avancimin e paqes së qëndrueshëm dhe stabilitetit në rajon dhe forcimin e institucioneve demokratike të 
Kosovës dhe Serbisë në procesin e integrimit të tyre evropian. 
 
Rezultatet e pritshme:  

- Është krijuar më shumë hapësirës për angazhim e më shumë grave politikane nga Kosova dhe Serbia 

në dialogun politik  

- Është treguar angazhim më i fuqishëm për arritjen e një progresi të përbashkët drejt Integrimit në BE 

për të gjitha vendet e Ballkanit Perëndimor 

- Janë krijuar lidhje mes grave në politikë me qellim të vazhdimit të ndërtimit të paqes dhe prosperitetit 

- Është demonstruar përkushtim drejt rritjes, intensifikimit dhe fuqizimit të rrjeteve rajonale dhe për 

bashkëpunim ndërmjet grave lidere politike në të gjithë rajonin e Ballkanit Perëndimor 

- Diskutohet mbi perspektivat e reja se si mund të fuqizohen më tej gratë në vendimmarrje, në qeverisje 

demokratike dhe në ndërtimin e paqes 

- Është hartuar një Deklaratë e Përbashkët mbi gjetjet dhe rekomandimet kryesore nga tryeza rajonale 

për dialog dhe e njëjta është ndarë përmes rrjeteve të RWL SEE me Qeveritë Kombëtare, BE-në, OKB-

në dhe organizatat tjera relevante ndërkombëtare. 

 

Tryeza rajonale organizohet nga UN Women në bashkëpunim të ngushtë me Lobin Rajonale të Grave për Paqe, 
Siguri dhe Drejtësi në EJL (RWLSEE) si pjesë e projektit "Fuqizimi politik i grave, pjesëmarrja dhe kontributi në 

proceset e paqes dhe sigurisë në Ballkanin Perëndimor" projekt ky i financuar nga Qeveria Suedeze. 


